
 OS FUNDADORES

Aurelio Ribalta, escritor 
galego que residía en 
Madrid e membro dun 
grupo de intelectuais 
galeguistas alí establecido, 
realizou un chamamento 
desde a revista Estudios 
Gallegos para defender a 
lingua galega en 1915. 

O 5 de xaneiro de 1916 Antón 
Vilar Ponte recolleu a 
chamada de Aurelio Ribalta e 
comezou unha campaña para 
a creación dunha Liga de 
Amigos do Idioma Galego e 
en marzo publicou o folleto 
Nacionalismo gallego 
(Apuntes para un libro). 
Nuestra afirmación regional, 
no que volve sobre a cuestión 
da defensa, dignificación e 
fomento do uso da lingua 
galega.

OS PRIMEIROS PASOS

Os irmáns Vilar Ponte, Losada 
Diéguez, Vicente Risco ou 
Ramón Cabanillas foron as 
cabezas visíbeis dun movemento 
que demandou a galeguización 
plena da sociedade. Tras a 
constitución da primeira 
sociedade na Coruña (1916), o 
movemento espallouse 
rapidamente por toda Galiza. No 
transcurso da súa acción deron 
conferencias e promoveron a 
actividade editorial nas 
principais cidades galegas, que 
se concreta en iniciativas como 
Céltiga en Ferrol, Lar na Coruña, 
Alborada en Pontevedra. 
Crearon a revista A Nosa Terra, 
que foi o seu medio de 
comunicación desde o que 
deron a coñecer os seus ideais.

Membros das Irmandades da Fala en Monforte

Documento de pertenza ás Irmandades asinado por Vilar Ponte

O XERMOLO DO NACIONALISMO

No ámbito político, as 
Irmandades defenderon unha 
"autonomía integral" dentro 
dunha federación ibérica en 
igualdade de relacións con 
Portugal, o ingreso das 
nacionalidades da península na 
Liga das Nacións, a desaparición 
das deputacións e a constitución 
dun Parlamento e dun Goberno 
propios que exerceran o poder 
galego. Da súa primeira reunión 
conxunta, que tivo lugar en Lugo 
en 1918, sae un manifesto 
considerado o documento 
fundacional do nacionalismo  
galego. Asemblea de Lugo de 1918

A ASEMBLEA DE LUGO

A I Asemblea Nazonalista 
celebrouse en Lugo entre o 
17 e 18 de novembro de 
1918 e contou coa asistencia 
de 16 agrupacións locais 
representadas por unhas 60 
persoas, a metade 
procedente da cidade da 
Coruña. Desta Asemblea saíu 
o "Manifesto Nazonalista 
que supuxo a superación 
definitiva do rexionalismo e 
que constituiría a base 
común de todos os 
programas do nacionalismo 
galego ata a Guerra Civil. Nel 
defínese a Galiza como 
nación, reclámase a 
autonomía integral de 
Galiza e a cooficialidade do 
galego.

A SECCIÓN FEMININA
A Sección Feminina da Irmandade da Fala da 
Coruña fúndase en 1918, como consecuencia 
lóxica do posicionamento do nacionalismo galego 
a favor dos dereitos das mulleres e da disposición 
á acción dalgunhas das integrantes das 
Irmandades. A diretiva desta Sección Feminina 
está integrada por Micaela Chao Maciñeira, como 
primeira conselleira, Xosefa Vázquez, Elvira Bao, 
Tareixa Chao, Ermitas López Verdes, María 
Balboa, Rosa Martínez, Avelina Fernández, 
Teresa Fernández, María Miramontes, Xenoveva 
Casal e Avelina Sardina. Porén, os traballos das 
militantes das Irmandades son anteriores á 
fundación desta Sección. 
A participación das mulleres nas campañas de 
axitación do nacionalismo acadou un relevo 
impropio das organización políticas do momento. 
O teatro tamén foi un instrumento do nacionalismo 
para a propaganda, destacando nesta función 
algunha das irmandiñas. Igualmente destacado foi 
o seu labor nas Escolas de Insiño Galego (María 
Miramontes) 

Elvira Bao

María Miramontes

MEMBROS SENLLEIROS

Antonio Vilar Ponte Antón Losada Diéguez Vicente Risco

Ramón CabanillasRamón Otero Pedrayo Florentino López Cuevillas
Afonso Daniel Rodríguez 
Castelao

Micaela Chao Maciñeira

